
泛湖歸出樓中翫月

作者：謝惠連

↑ 《昭明文選�卷二十二》

日落泛澄瀛，星羅游輕橈。

憩榭面曲汜，臨流對迴潮。

輟策共駢筵，並坐相招要。

哀鴻鳴沙渚，悲猿響山椒。

亭亭映江月，瀏瀏出谷飆。

斐斐氣幕岫，泫泫露盈條。

近矚袪幽蘊，遠視盪諠囂。

悟言不知罷，從夕至清朝。

此作品在全世界都属于公有领域，因为作者逝世已经超过100年，且作品于1931年1月1日

之前出版。

